
Ma’asyiral Muslimin rahimakumullah.

Sumangga kita tansah nambah raos syukur dhumateng sedaya kanugrahan lan peparing
saking Allah kalebet kanugrahan sanajan namung ingkang paling alit. Asring kita kesupen
ngaturaken syukur utawi dzikir dhumateng Allah nalika saweg nampi kanugrahan-Nipun. Kosok
wangsulipun, kita asring kemutan lan tansah nyuwun pitulunganipun nalika ngadhepi kawontenan
ingkang awrat kadosta nalika kenging masalah, nandhang gerah, utawi ngadhepi pacoban
sanesipun. Nanging, kados pundi kemawon kawontenan para kawulanipun, Gusti Allah tansah
paring kasaenan. Panjenenganipun Allah mboten nate kendel paring kanugrahan; kadhangkala,
Allah Ta’ala paring cara-cara kangge ngluari saking kasusahan-kasusahan, paring rejeki ingkang
mboten kanyana-nyana, sarta paring maneka warni kanugrahan sanesipun. Ing kalodhangan
punika, sumangga kita ningkataken tagwa dhumateng Allah kanthi nindakaken sedaya dhawuh-
Nipun lan nebihi sedaya awisan-Nipun.

Ma’asyiral Muslimin rahimakumullah.

Gesangipun manungsa punika saestu kebak maneka warni pacoban. Mboten mungkin
manungsa saged tansah gesang kanthi tentrem, ayem, utawi sedaya kekajenganipun kaleksanan
kanthi gampil. Selami kita taksih pinaringan kalodhangan lan kasempatan gesang ing donya
punika, kita tamtu badhe manggihaken tantangan lan ujian. Pramila, kita kedah tansah siyaga
ngadhepi kawontenan menapa kemawon; kita kedah gadhah sangu ingkang cekap lan mental
ingkang kiat. Prinsipipun, kawontenan menapa kemawon ingkang kita adhepi mboten angsal
ngirangi raos syukur dhumateng Allah, kualitas ibadah kita, utawi komitmen kita kangge tumindak
sae dhumateng tiyang sanes. Lajeng, menapa sangu ingkang dipun betahaken? Puniko antawisipun
inggih sabar lan tansah gadhah pamanggih ingkang sae (husnudzan) dhumateng Allah. Sanajan
kawontenan kita saweg mboten sae umpaminipun nalika saweg gerah utawi ngadhepi perkawis
ingkang awrat punika mboten ateges kita ical kalodhangan kangge pikantuk ganjaran lan ridha
saking Allah ; langkung-langkung malih nalika kita saweg wonten ing kawontenan ingkang
sekeca. Allah ngendlka ing salebeting Surat Az- Zumar ayat 10

“Satemené, wong-wong kang sabar bakal pznarmgan gan]aran tanpa wates.”

Nggadhahi raos sabar nalika ngadhepi musibah lan pacoban, sejatosipun, minangka
kanugrahan ingkang ageng sanget. Nabi Muhammad Shallallahu ‘alaihi wa sallam paring



piwulang dhumateng Kita, para umatipun, supados tetep sabar nalika kataman musibah amargi
lumantar kasabaran kados makaten, Allah 7a’ala ngersakaken kangge nglebur dosa-dosa Kita.
Bab punlka kasebataken mg salebetmg satunggallng hadlts

Aisyah Radhiallahu’anha ngriwayatakaken bilih Rasulullah Shallallahu ‘alaihi wa sallam
ngendika: ‘Mboten wonten musibah ingkang tumiba dhumateng tiyang Muslim sanajan namung
eri ingkang nlusup kajawi Allah ngginakaken perkawis punika kangge ngicalaken (dosa-
dosanipun).”” (HR.Al-Bukhari)

Ma'asyiral Muslimin Rahimakumullah.

Allah menika Gusti ingkang Maha Kuwaos. Saben musibah tumiba dhumateng Kkita,
tamtu wonten hikmah utawi tujuan ingkang sae ing wingkingipun. Pramila, kita kedah tansah
gadhah pamikir ingkang sae dhumateng Allah, bilih punapa kemawon ingkang kadadosan menika
minangka takdir saking Allah. Saged ugi, musibah lan rasa sakit menika dados sarana/wasilah
kangge nginggahaken derajat lan martabat kita wonten ing ngarsanipun Allah Ta'ala, kanthi cara
dipun hapusipun dosa-dosa kita. Saged dipun ringkes bilih, gadhah pamikir ingkang sae
dhumateng Allah (husnudzan) menika bukti katresnan kita dhumateng Panjenenganipun Allah
Ta'ala. Ing sisih sanes, tumindak lan pamikir ingkang sae dhumateng Allah ugi kalebet wujud
ibadah dhumateng Panjenenganipun. Imam al-Hafidz Abu Bakr Abdullah bin Muhammad bin
Ubaid al-Qurasyi, salebeting karyanipun (Husnudzan Billah), nyerat riwayat saking Abu Hurairah
Radhiyallahu "anhu, bilih Rasulullah Shallallahu "alaihi wa sallam ngendlka

"Pancen, njaga pandangan positif marang Allah iku ibadah smg palmg aplk smg bisa dltawakake
dening abdi marang Gustine."

Ma'asyiral Muslimin Rahimakumullah.

Mugi-mugi Allah paring rahmat dhumateng panjenengan sedaya. Sabar nalika ngadhepi
pacoban saka Allah lan njaga pandangan positif marang Panjenengane mboten ateges namung
mendelg lan mboten nindakaken menapa-menapa. Tumindak masrahaken urusan dhumateng Allah
ingkang dipun kenal minangka istilah Tawakkal—kedahipun ditindakaken sasampunipun tiyang
ingkang ngupayakaken sedaya upaya kangge ngatasi bencana utawi pacoban, mesthi kemawon
dipun sarengi kaliyan usaha batin kanthi pandonga ingkang mboten kendhat-kendhat dhumateng
Allah. Kita gadhah keyakinan ingkang kiat menawi Allah menika Maha Kuwaos lan saged
ngewahi kahanan menapa kemawon miturut kersanipun. Mugi-mugi kita saget nggadhahi sifat
sabar nalika ngadepi pacoban utawi bencana ingkang dhateng, lan mugi-mugi Allah Ta ala,
lantaras kesabaran kasebat, lajeng parlng pangapunten dumateng dosa dosa kita. Amiin.

